
Pisariagartitsineq aallaavigalugu nunalerinermik ilinniarfimmik pilersitsisogarnissaanut
Naalakkersuisut nalunaarusioggqunegarnissaanik Inatsisartut aalajangiiffigisassaattut siun-
nersuut. Nalunaarusiag Narsami Nunalerinermik ilinniarfimmik pilersitsnissamik qulaajaa-
nerussaag, pingaarnertut imminut pilersorsinnaaneq, nunalerineq aamma nerisassanik
tunisassiornermik siunertagartumik. Nalunaarusiaqg Inatsisartut 2023-mi ukiaanerani
ataatsimiinneranni agguaannegassaag.

(Inatsisartuni ilaasortaq, Mariane Paviasen, Inuit Atagatigiit)

Siullermik Inatsisartuni ilaasortag Mariane Paviasen, Inuit Atagatigiit siunnersuutegarninnut
qujanaq imatullu Atassummiit ogaaseqarfigissavarput.

Upernaviarsuk misileraavittut nunalerinermullu inuussutissarsiorfittut ilinniarfittullu inisssisimasoq
aserfallassimanera, atuartitsinissamut pilersaarutegannginnera, Narsami Nunalerinermik ilinniarfim-
mik pilersitsisogarsinnaanersoq qulaajaaqqusisogarpoq. Tamannalu paasinarluarpoqg.

Imminut pilersornerunissatsinnik avataaniillu niogqutissanik tikerartitsinerujussuatta annikillisarnis-
saanut, aalisartut piniartortattalu pisarisartagaasa eqgaannarnegaratik aningaasarsiutigalugit tunisas-
siarinegarnerunissaanut Atassummiit agqutisserusuttuarnerput, manna tikillu piumassuseqarfigiuar-
parput. Anguniakkanulli politikkikkut tapersersogatigiittogartinnagu, tamanna ogaluinnarnerusoq
ilisimalluarparput.

Inuussutissarsiornermik ilinniarfik Inuili, Neqi A/S-ilu Narsami, Kangerlussuarmilu umimmannut
neqileriffiup pilersinnegarneranut Atassummiit sunniuteqarfigilluarsimavarput. Ukiorpaat matuma
siornagut pilersissimasat inerisarnissaanut nalequkkunnaapata, allatut naleqqussaasogarsinnaanera
Atassummiit ammaffigaaput.



Taamaattumik inatsisartut Naalakkersuisunut nalunaarusiogqussallugit piumasaq annertunngilag,
nalunaarusiornerli pimoorunneqaruni, pingaartumik Atassummiit ogariartuutitta imminut pilersor-
nerunissamut aporfiit ikilisarnissaanut, periarfissalli naleqqussarnissaanut politikkikkut agqutis-
siuussinissarput tamatta pisariagartipparput.

Taamatut naatsumik Atassummiik ogaaseqgarluta, siunnersuummut tapersiinerput nalunaarutigaar-
put, sulialli aappassaaneerneqartigani ataatsimiititaliamut susassagartumut ingerlaggaarnissaa
inassutigaarput. Ataatsimiititaliag suliluarnissaanik angusagarluarnissaanillu kissaapparput.

Qujanag.



